
Жамикихалойиқни яратиб, уларнинг адад ҳисобини билган Аллоҳга чексиз
ҳамдлар бўлсин!Аввалгию охиргилар илоҳи ҳамда ҳисоб кунида қайтиш
ҳам Унинг ҳузурига бўлган Аллоҳдан ўзга илоҳ йўқ, ёлғиз Ўзи, Унинг
шериги ҳам йўқ деб гувоҳлик бераман. Саййидимиз ва набиййимиз
Муҳаммад У Зотнинг бандаси ва танланган омонатдор расули эканига ҳам
гувоҳлик бераман. Аллоҳ у зотга, аҳли-оилаларига ҳамда
саҳобаларигасаловоту-дурудлар айтсин. Аммо баъд:

Азизлар!Аллоҳ субҳонаҳу ва таъолоинсонни бошқа мавжудотлардан
фарқли ўлароқ, тафаккур ва тадаббур қиладиган, ақл юргизадиган,
ўтмиши ва ҳозирига қараб келажакка назар сола оладиган ва шунга кўра
ўзининг келажак пойдеворини мустаҳкамлайдиган ақли расо, фикри
теран, изланувчан ва интилувчан бир мавжудот қилиб яратди.

Бироқ Аллоҳ субҳонаҳу ва таъоло инсонни Ўзининг яратган мавжудотлари
орасидаги энг сара гултожи сифатида яратар экан, уни ўз ҳолига ташлаб
қўйилса, у фақат ва фақат тўғри йўлдан озадиган ва
оздирадиган,адашадиган ва адаштирадиган, барча ҳақ-ҳуқуқларни
оёқости қилиб пой-мол этадиганбир гумроҳ махлуққа айланиб қолишини
билган ҳолда ҳамда унинг ўзидаги барча яхши хислатларини ишга солиб
намоён қилиши, шу билан бахт-саодатга эришиши учун уни адашган
вақтида унга ҳақ йўлни кўрсатибдоим тўғри йўлга йўллайдиган омил
сифатида тез-тез пайғамбарлар орқали ҳидоят йўлини кўрсатиб турган.

Аллоҳ субҳонаҳу ва таъоло бирон иш қилса, уни ҳеч ҳам беҳикмат,
бемақсад ва бекорга қилмайди. Балки минг турли ҳикмат ва ғоя билан
қилади.Атрофимизни ўраб турган бутун коинот, бу ер курраси, ундаги
барча нарсалар, тоғ-тошлару қир-адирлар, боғ-бўстонлару чўл-саҳролар,
шаҳарлару-қишлоқлар, денгиз-дарёлару сув-анҳорлар, дов-дарахтлару ўт-
ўланлар, паррандю-дарранда барча барча ҳайвону-жонзотларни шулар
жумласидан биз инсонни минг ҳикмат билан ва мақсад-ғоя сари яратди. Бу
ҳақда Аллоҳ субҳонаҳу ва таъоло Ўз китоби Қуръони каримда шунда
марҳамат қилади:



ِّقَحْلاِب اَّلِإ اَمُهاَنْقَلَخ اَم (38) َنيِبِعاَل اَمُهَنْيَب اَمَو َضْرَأْلاَو ِتاَواَمَّسلا اَنْقَلَخ اَمَو
(39) َنوُمَلْعَي اَل ْمُهَرَثْكَأ َّنِكَلَو

«Осмонлару ерни ва уларнинг орасидаги нарсаларни ўйнаб яратганимиз
йўқ!Биз уларни фақат ҳақ ила яратдик, Лекин уларнинг кўплари
билмаслар».(Духон 38-39).

ِحَفْصاَف ٌةَيِتآَل َةَعاَّسلا َّنِإَو ِّقَحْلاِب اَّلِإ اَمُهَنْيَب اَمَو َضْرَأْلاَو ِتاَواَمَّسلا اَنْقَلَخ اَمَو
(85) َليِمَجْلا َحْفَّصلا

«Бизосмонларуерниваулардагинарсаларниҳақ ила яратдик. Албатта,
Соаткелгувчидир. Бас, сен чиройлиўтимқил».(Ҳижр – 85)

ِّقَحْلاِب اَّلِإ اَمُهَنْيَب اَمَو َضْرَأْلاَو ِتاَواَمَّسلا ُهَّللا َقَلَخ اَم ْمِهِسُفْنَأ يِف اوُرَّكَفَتَي ْمَلَوَأ
(8) َنوُرِفاَكَل ْمِهِّبَر ِءاَقِلِب ِساَّنلا َنِم اًريِثَك َّنِإَو ىًّمَسُم ٍلَجَأَو

«Ахир, улар, ўзларича, Аллоҳ осмонлару ерни ва улар орасидаги
нарсаларни фақат ҳақ билан ва маълум муддатга яратганини тафаккур
қилиб кўрмасларми?! Ҳақиқатан, одамлардан кўплари Роббиларига рўбарў
бўлишга куфр келтиргувчидирлар». (Рум – 8)

َنيِذَّلِل ٌلْيَوَف اوُرَفَك َنيِذَّلا ُّنَظ َكِلَذ اًلِطاَب اَمُهَنْيَب اَمَو َضْرَأْلاَو َءاَمَّسلا اَنْقَلَخ اَمَو
(27) ِراَّنلا َنِم اوُرَفَك

«Бизосмонуернивауларнингорасидагинарсаларнибеҳудаяратганимизйўқ.
Бу, куфркелтирганларнинггумонидир. Бас,
куфркелтирганларучундўзахдан вой бўлсин!».(Сод – 27)



Демак, бутун борлиқнинг яралиши бежиз беҳикмат эмас экан. Балки бир
ҳақиқат ила яратилганки, инсон ўз ақли ила уни идрок этиши ва ана ўша
ҳақиқат сари интилиши ва унинг муқтазосига кўра ҳаёт кечириши
лозимдир.

Аллоҳ субҳонаҳу ва таъоло бутун борлиқни Ўзининг буюк ва чексиз қудрат
соҳиби эканини, биз кўраётган ва кўрмаётган атрофимиздаги каттаю-
кичик ва узоқ-яқиндагибарча нарсаларни яратувчи холиқиэканини
кўрсатиб қўйиши ва шу боис инсон буқудрат қаршисида ўзининг нақадар
ожиз эканини ҳис этибгина қолмай, балки, бу қудратнинг паноҳига ўтиб,
Унинг измига кирганлигини ва Унинг ҳукмига бўйинсуниб итоат этганини
ва У тарафидан содир бўладиган ишларнинг барчасига – гарчи бу иш унинг
хоҳиш истакларига зид бўлса ҳам – тамомила рози эканини, уни бутун
вужуди ила қабул қилганини изҳор қилмоғи даркор. Зеро, убудият-
бандалик бурчи шуни тақозо этади. Бу ҳақда Аллоҳ субҳонаҳу ва таъоло Ўз
китоби Қуръони каримда шундай марҳамат қилади:

ِنوُمِعْطُي ْنَأ ُديِرُأ اَمَو ٍقْزِر ْنِم ْمُهْنِم ُديِرُأ اَم(56) ِنوُدُبْعَيِل اَّلِإ َسْنِإْلاَو َّنِجْلا ُتْقَلَخ اَمَو
(58) ُنيِتَمْلا ِةَّوُقْلا وُذ ُقاَّزَّرلا َوُه َهَّللا َّنِإ (57)

“Жин ва инсонни фақат Менга ибодат қилишлари учунгина яратдим.Мен
улардан ризқ хоҳламайман ва Мени овқатланти-ришларини ҳам
хоҳламасман.Албатта, Аллоҳ Ўзи ризқ берувчи, қувват эгаси,
шиддатлидир».(Зориёт 56-58)

Демак, азизлар! Аллоҳ субҳонаҳу ва таъоло инсонни ер юзида яратишидан
бўлган ягона мақсад-ғояси фақат Ўзигагина ибодат қилиши экан. Ибодат
тушунчасидан узоқ бўлган ёки уни ҳали яхши ўзлаштирмаган, унинг
ҳақиқатига тушуниб етмаганлар учун бу ғоя бироз эриш туюулиши мумкин;

“Нима биз энди ҳеч нарса иш қилмай кунимизни фақат ибодат билан
ўтказишимиз керакми? Қўлимизга Қуръон ё тесбеҳ ё шу каби бирон нарса
олиб умримизни тоат-ибодатга бағишлаб дунёни унутайликми? Уй-рўзҳор,
иш, касбу-кор, меҳнат, ривожланиш, тараққиёт каби нарсаларчи? Улар
кимга ва нимага?”, деган турли маънодаги саволлар фикримизни эгаллай
бошлайди. 



Азизлар! Биз авваламбор бу ҳақиқатни тушуниб уни англашимиз учун
ибодат сўзини ўзини маъносини англамоғимиз лозим. Ибодат сўзи бизни
тушунчамиздаги маълум диний русм-русумларни амалга оширишнинг ўзи
бўлибгина қолмай, балки, ўша диний русм-русумларни амалга ошираётган
вақтда ҳам ва ундан ташқари ҳолатларда ҳам, яъни, бизни
тушунчамиздаги динга боғлиқ бўлмаган турли ҳолатларда оилада, ишда,
кўчада, дўстлар даврасида ва ҳ.к. барча ҳолатларнинг барчасида инсон ўз
Роббиси ила бирга эканлигини ҳис этиши, У уни кузатиб турганлигини,
унинг қилаётган барча амаллари ҳатти-ҳаракатларидан бохабар эканини
билиши ва шунга кўра барча ҳолатда Унга муҳтож эканини тушунган ҳолда
Унинг кўрсатмаларига эргашиши, Унинг розилигини топишга интилиши
ҳамда ҳаётини шунга бағишлашидир. Бу маънони қисқароқ айтганда
убудият-бандалик бурчи дейилади. 

(давоми бор...)

